
BAB III

METODOLOGI PANALUNGTIKAN

3.1. Metode jeung Tehnik Panalungtikan

3.1.1. Metode Panalungtikan

Metode mangrupa salah sahiji cara anu digunakeun pikeun ngahontal

tujuan panalungtikan. Cara anu digunakeun dumasar kana tinimbangan anu

nalungtik sabada nyawang tujuan jeungobjek anu ditalungtik.

Pikeun ngahontal tujuan, dina ieu panalungtikan digunakeun metode

deskriptif. Suyatna (2002:14) nyebutkeun ciri-ciri metode deskriptif, nya eta:

a. museurkeun paniten kana masalah-masalah anu faktual jeung akurat

ngeunaan fakta-fakta nu luyujeung mangsakiwari,

b. panalungtikan anu dilaksanakeun, hasilna tangtuna henteu meunang

ma'na implikasi.

Dumasar metode nu ditetelakeun di luhur, ieu panalungtikan teh pikeun

ngadeskripsikeun jeung nganalisis puisi pupujian di Kampung Ciodeng, Desa

Andir, Kacamatan Baleendah, Kabupaten Bandung.

3.1.2. Tehnik Panalungtikan

Dina ieu panalungtikan digunakeun sababaraha tehnik, di antarana (1)

tehnik talaahpustaka, (2) observasi, jeung (3) wawancara.

3.1.2.1.Talaah Pustaka

Suyatna (2002: 19) netelakeun talaah pustaka digunakeun pikeun neangan

jeung nangtukeun dasar-dasar tioritis anu aya patalina jeung subjek panalungtikan

anu keur ditalungtik, diantarana wae tiori-tiori ngeunaan: 1) sastra jeung 2) puisi

pupujian.

3.1.2.2,Observasi

Observasi dilakukeun pikeun meunangkeun informasi sarta gambaran

nyata ngeunaan kagiatan panalungtikan nu museur kana hiji objek nu

ngagunakeun sakabeh alat indra (Suyatna, 2002:20)

Ditilik tina cara ngalaksanakeun panalungtikan, observasi teh dibagi jadi

dua bagian nya eta:

1) observasi non-sistematis nya eta observasi nu dilaksanakeun ku

panalungtik kalawan teu ngagunakeun instrumen panalungtikan.

2) observasi sistematis nya eta observasi nu dilaksanakeun ku panalungtik

kalawan ngagunakeun pedoman instrumen panalungtikan.

Tehnikobservasi nu rek digunakeun dina ieu panalungtikan nya eta tehnik

observasi sistematis.

3.1.2.3. Wawancara

Tehnik wawancara digunakeun pikeun meunangkeun informasi ngeunaan

puisi pupujian di kampung Ciodeng ti para narasumber.

Wawancara teh hiji paguneman antara nu ngawawancara jeung nu

diwawancara sangkan meunang informasi anu diperlukeun. Ditingali tina cara

ngalaksanakeunana, wawancara teh dibagi jadi tilu kategori, nya eta wawancara

bebas, wawancara terpimpin, jeung wawancara bebas terpimpin (Suyatna, 2002:

21).

1) Wawancara bebas "unguided interview", nu ngawawancara bebas

nanyakeun naon bae, nu aya hubunganana jeung data anu rek

dikumpulkeun.

2) Wawancara terpimpin "guided interview", nya eta wawancara anu

dilakukeun ku nu ngawawancara ku cara mawa pertanyaan-pertanyaan

sacara lengkep.

3) Wawancara bebas terpimpin, nya eta gabungan antara wawancara bebas

jeung terpimpin. Nu rek ngawawancara ngan mawa daptar patalekan

sacara gurat badag wungkul, ngeunaan hal-hal nu rek ditanyakeun ka

narasumber.

Tehnik wawancara nu digunakeun dina ieu panalungtikan nya eta tehnik

wawancara bebas terpimpin.

Wawancara bebas terpimpin dilaksanakeun ka para narasumber anu masih

keneh mibanda pupujian atawa nadoman di kampung Ciodeng.

3.2. Instrumen Panalungtikan

Nurutkeun Suyatna (2000 :19), instrumen panalungtikan nya eta "cara

atau alat untuk memperoleh dan mengumpulkan data tentang status sesuatu

dibandingkan dengan ukuranyang telah ditentukan".

Saluyu jeung tehnik wawancara nu digunakeun nya eta tehnik wawancara

bebas terpimpin, mangka instumen nu digunakeun dina ieu panalungtikan nya eta

pedoman wawancara sacara gurat badagna wungkul, anu di jerona ngan diwangun

ku sababaraha wangunpertanyaan anu ditujukcun ka narasumber.

3.3. Populasi jeung Sampel Pupujian

3.3.1. Populasi

Populasi dina ieu panalungtikan nya eta sakumna puisi pupujian anu

nyampak di Kampung Ciodeng Desa Andir Kacamatan Baleendah Kabupaten

Bandung, anujumlahna aya 60 pupujian

3.3.2. Sampel

Tina populasi anu jumlahna 60 pupujian, dicokot 30 pupujian (50%)

pikeun dijadikeun sampel. Warna sampel nu digunakeun pikeun nangtukeun

pupujian nu dianalisis nya eta sampel purvosive. Sampel purvosive teh nya eta

sampel nu didasaran ku ayana tujuan anutangtu (Arikunto, 2002: 117).

3.4. Lengkah-lengkah Cara pan

Lengkah-lengkah garapan dina ieu panalungtikan ngawengku opat tahap,

nya eta: tahap tatahar, tahap ngumpulkeun data, tahap ngolah data, jeung tahap

nyusun laporan.

3.4.1. Tahap Tatahar

Lengkah-lengkah dina tahap tatahar ngawengku:

1) ngalaksanakeunulikan pustaka,

2) nangtukeun masalahjeung judul,

3) nyusunrancangan panalungtikan,

4) konsultasi ka dosen pangaping.

3.4.2. Tahap Ngumpulkeun Data

Lengkah-lengkah dina tahap ngumpulkeun data ngawengku:

1) ngalaksanakeun observasi,

2) ngayakeun wawancara jeung narasumber,

3) nangtukeun unsur-unsur puisi pupujian nu rek ditalungtik.

3.4.3. Tahap Ngolah Data

Lengkah-lengkah dina tahap ngolah data ngawengku:

1) maluruh jeung nitenan datanu geusaya,

2) nganalisis data

3.4.4. Tahap Nyusun Laporan

Tahap pamungkas nya eta nyusun laporan nu mangrupa skripsi kalawan

ngagunakeun sistematika anu ngentep seureuh.






